
Համաձայն Հայաստանի Հանրապետության կառավարության 2010 թվականի դեկտեմբերի 23-ի “Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին”  N 1748-Ն որոշման 19-րդ կետի 1-ին ենթակետի ա. պարբերության, ինչպես նաև ոռոգման ոլորտի կազմակերպությունների կողմից շահագործվող մի շարք ջրային համակարգերի ամենամյա նորոգումների կատարման, ոռոգման համակարգում հրատապ լուծում պահանջող աշխատանքների իրականացման և ոռոգման սեզոնի արդյունավետ կազմակերպման նպատակով Հայաստանի Հանրապետության կառավարությունը   ո ր ո շ ու մ   է.
1. Հաստատել ոռոգման համակարգերի հիմնանորոգման 2011 թվականի ծրագիրը` համաձայն հավելված N 1-ի:

2. Սահմանել, որ սույն որոշման հավելված 1-ի 1-ին բաժնում նշված գումարները Հայաստանի Հանրապետության տարածքային կառավարման նախարարության ջրային տնտեսության պետական կոմիտեին հատկացվում են բյուջետային ծախսերի տնտեսագիտական դասակարգման համապատասխանաբար “Շենքերի և շինությունների կապիտալ վերանորոգում” և “Նախագծահետազոտական ծախսեր” հոդվածներով, իսկ հավելվածի 2-րդ բաժնում նշված գումարները` ոռոգում-ջրառ իրականացնող կազմակերպություններին` “Կապիտալ դրամաշնորհներ պետական և համայնքային առևտրային կազմակերպություններին, իսկ ջրօգտագործողների ընկերություններին` “Այլ կապիտալ դրամաշնորհներ” հոդվածով` նշված հավելվածով նախատեսված կազմակերպություններին համապատասխան պայմանագրերի հիման վրա նվիրաբերելու նպատակով: 
ՀՀ ՏԿՆ ջրային տնտեսության պետական կոմիտեի նախագահ 
Անդրանիկ Անդրեասյան






